
УЎК 339 

МОЛИЯВИЙ ҲОЛАТ ТЎҒРИСИДАГИ ҲИСОБОТНИНГ МОҲИЯТИ, ТАҚДИМ 

ҚИЛИНИШИ ВА УНИ ТАКОМИЛЛАШТИРИШ 

А.З.Табаев, доц., “Тошкент ирригация ва қишлоқ хўжалигини механизациялаш 

муҳандислари институти” Миллий тадқиқот университети, Тошкент. 

 

Аннотация. Мазкур мақолада молиявий ҳисобот тузиш ва тақдим этишнинг халқаро 

жиҳатлари Ўзбекистоннинг миллий стандартлари билан уйғунликда қиёсланган. Унда жаҳон 

ва республикамиздаги мавжуд амалиётни тадқиқ этиш натижасида масаланинг услубий, 

ташкилий ва амалий жиҳатларини ёритиш бўйича таклиф ва тавсиялар ишлаб чиқилган. 

Калит сўзлар: молиявий ҳисобот элементлари, молиявий ҳолат ҳисоботи, бухгалтерия 

баланси, счетлар алоқаси, ҳисоб регистрлари, синтетик счетлар. 

Аннотация. В данной статье сравниваются международные аспекты финансовой 

отчетности и представления в соответствии с национальными стандартами Узбекистана. 

В результате изучения сложившейся практики в мире и в нашей стране выработаны 

предложения и рекомендации, охватывающие методологическую, организационную и 

практическую стороны вопроса. 

Ключевые слова: элементы финансовой отчетности, отчет о финансовом положении, 

бухгалтерский баланс, корреспонденция счетов, регистры счетов, синтетические счета. 

Abstract. This article compares the international aspects of financial reporting and 

presentation in accordance with the national standards of Uzbekistan. As a result of studying the 

current practice in the world and in our country, proposals and recommendations have been 

developed covering the methodological, organizational and practical aspects of the issue. 

Key words: elements of financial reporting, reporting of financial position, balance sheet, 

account correspondence, account registers, synthetic accounts. 

 

Кириш. Мамлакатимиз иқтисодиётининг глобаллашуви ва халқаро бозорларга кириб 

бориши, давлатимиз раҳбари томонидан олиб борилаётган очиқлик сиёсати ва инвестициявий 

жозибадорликни оширишга қаратилган “2022-2026 йилларга мўлжалланган Янги 

Ўзбекистоннинг Тараққиёт стратегиясини” амалиётга жорий этилиши хорижий 

инвесторларни шаффоф, ҳаққоний ва тушунарли ахборотлар билан таъминлашга хизмат 

қиладиган, халқаро талаблар доирасида тузилган ва тақдим этилган молиявий ҳисоботларга 

катта эҳтиёж сезмоқда. Бу масала 1993 йилдан буён Бирлашган Миллатлар ташкилотининг 

халқаро экспертлари томонидан жорий қилинган “Ўзбекистонда бухгалтерия ҳисобини ислоҳ 

қилиш дастури” бўйича босқичма-босқич амалга ошириб келинмоқда. Ушбу ислоҳотнинг 

мантиқий давоми бўлиб Ўзбекистон Республикаси Президенти Ш.М.Мирзиёев томонидан 

тасдиқланган “Молиявий ҳисоботнинг халқаро стандартларига ўтиш бўйича қўшимча чора-

тадбирлар тўғрисида”ги ПҚ-4611-сонли қарори ҳисобланади [1]. Мазкур қарорнинг ижросини 

таъминлаш мақсадида Ўзбекистон Республикаси Вазирлар Маҳкамасининг 2020 йил 24 

августдаги “Молиявий ҳисоботнинг ҳалқаро стандартлари ва унга тушунтиришлар матнини 

тан олиш тартиби тўғрисидаги низомни тасдиқлаш ҳақида”ги 507-сонли қарори қабул 

қилинди [2]. 

Асосий қисм. Ўзбекистон Республикаси Вазирлар Маҳкамасининг 2020 йил 24 

августдаги 507-сонли қарорида Ўзбекистон Республикаси ҳудудида қўллаш учун молиявий 

ҳисоботнинг халқаро стандартлари ва унга тушунтиришлар (кейинги ўринларда - МҲХС 

ҳужжатлари) матнига МҲХС фонди томонидан қабул қилинган қуйидаги ҳужжатлар кириши 

таъкидланган: 

молиявий ҳисоботнинг халқаро стандартлари; 

молиявий ҳисоботнинг халқаро стандартларига тушунтиришлар; 

МҲХС ҳужжатлари матнига киритиладиган ўзгартиришлар; 

МҲХС ҳужжатлари матнининг ажралмас қисми сифатида МҲХС фонди томонидан 

белгиланган бошқа ҳужжатлар. 

Ўзбекистон Республикаси ҳудудида қўллаш учун МҲХС ҳужжатларини тан олиш 

қуйидаги тартибда амалга оширилади: 

Ўзбекистон Республикаси Молия вазирлиги (кейинги ўринларда — Молия вазирлиги) 

томонидан МҲХС фонди билан МҲХС ҳужжатларидан фойдаланиш ҳуқуқини олиш учун 

шартнома тузиш; 

МҲХС ҳужжатларини МҲХС фондидан расмий равишда қабул қилиш; 

Ўзбекистон Республикаси ҳудудида қўллаш учун МҲХС ҳужжатларини экспертизадан 

ўтказиш;  

Молия вазирлигининг Ўзбекистон Республикаси ҳудудида қўллаш учун МҲХС 

ҳужжатларини тан олиш тўғрисидаги буйруғини қабул қилиш; 

Молия вазирлигининг МҲХС ҳужжатларини Ўзбекистон Республикасида тан олиш 

тўғрисидаги буйруғини белгиланган тартибда Адлия вазирлигида давлат рўйхатидан ўтказиш; 

Молия вазирлигининг МҲХС ҳужжатларини Ўзбекистон Республикаси ҳудудида 

қўллаш учун тан олиш тўғрисидаги буйруғини ҳамда МҲХС ҳужжатлари матнини 

«Ўзбекистон Республикаси қонун ҳужжатлари тўплами» ва Ўзбекистон Республикаси 

қонунчилик ҳужжатлари маълумотлари миллий базасида эълон қилиш; 

Молия вазирлигининг веб-сайтида МҲХС ҳужжатларининг давлат ва бошқа тиллардаги 

матнини эълон қилиш; 

давлат тилидаги МҲХС ҳужжатлари матнининг доимий равишда янгиланиб 

борилишини таъминлаш кабилар. 

Молиявий ҳисоботнинг халқаро стандартлари услубиёти бўйича атрофлича ва чуқур 

илмий-тадқиқотлар олиб борган иқтисодчи олим С.Н.Ташназаровнинг муаллифлик таърифи 

диққатга сазовордир: “Молиявий ҳолат тўғрисидаги ҳисобот – бу молиявий ҳисоботнинг 

асосий компоненти бўлиб, ҳисобот даврининг охиридаги вақт моментида компаниянинг 

молиявий ҳолати, яъни унинг активлари, мажбуриятлари ва хусусий капиталининг 

таснифланган таркиблари бўйича ҳолатини ва ҳисобот даврида ўзгаришини тавсифловчи 

ҳамда тизимли равишда асосан ташқи ва ички ахборот фойдаланувчиларга компаниянинг 

молиявий ҳолатини баҳолаш ва унга доир қарорларни қабул қилиш учун тақдим қилинадиган  

ахборотларнинг стандартлашган тизимидир” [3]. 

Ўзбекистон Республикаси 15-сон БҲМС “Бухгалтерия баланси” стандартида 

“бухгалтерия баланси молиявий ҳисоботнинг таркибий қисмларидан бири ҳисобланади, 

хўжалик юритувчи субъектнинг мулкий ва молиявий аҳволи ҳақида ахборотларни тўплайди 

ҳамда ошкор этади” деб таъриф берилган [4]. 

1-сон БҲМС “Ҳисоб сиёсати ва молиявий ҳисобот” стандартида бухгалтерия 

балансининг мақсади қуйидагича изоҳланган: “Хўжалик юритувчи субъектнинг бухгалтерия 

баланси унинг ресурсларини ва молиявий таркибини англаб етишга имкон бериши учун 

ҳисобот вақтидаги молиявий аҳволни акс эттириши керак.” [4]. 

М. Марпатов ҳисоботга халқаро стандартлар талабларидан келиб чиқиб қуйидагича 

таърифни келтиради: “молиявий ҳолат тўғрисидаги ҳисобот узоқ йиллар давоида 

“бухгалтерия баланси” ёки “баланс ҳисоботи” номи билан юритилган. Мазкур ҳисобот 

фойдаланувчилар учун корхонанинг молиявий ҳолати ва ликвидлиги тўғрисида муҳим 

ахборотларни ўзида жамлаган. Баланс банкнинг ёки бошқа бирон бир хўжалик субъектининг 

молиявий аҳволини баҳоловчи энг яхши молиявий маълумотлар тизимидир.”[5]. 

Хорижлик олимлар Б.Нидлз ва бошқалар баланс хусусида қуйидаги талқинни 

келтиришади: “Баланс (balance sheet) – фирманинг молиявий ҳолатини маълум санада,  

масалан ҳисобот даврининг охирида акс эттиради. Баланс фирманинг тутиб турувчи сифатида 

русурслари – активларининг қайсики манбалари – пассив ва хусусий капиталга тенглигини 

кўрсатади” [6]. 

Р.Ҳ.Ҳермансон ва бошқалар қуйидагича таъриф келтиришади: “Баланс (balance sheet), 

айрим ҳолларда молиявий ҳолат ҳисоботи ҳам деб аталади – бу вақтнинг махсус моментида 

компаниянинг активлари (assets), мажбуриятлари (liabilities) ва хусусий (акциядорлик) 

капиталини (stockholders equity) акс эттирувчи жадвалдир. Вақтнинг махсус моменти бўлиб 

баланс санасида бизнеснинг ёпилиши саналади.”[7]. 

Молиявий ҳисобот тузилган санадан кейинги ҳодисалар таъсирида бухгалтерия 

балансини реформация қилиш учун 6610-“Оддий акциялар бўйича тўланадиган дивидендлар”, 

6620-“Имтиёзли акциялар бўйича тўланадиган дивидендлар”, 8540-“Имтиёзли акциялар 

бўйича тўланадиган дивидендлар резерви” счетларини очиш ва уларни алоқасини қайд этишга 

мўлжалланган “Контировка варақаси” таклиф этилган. 

Бизнинг фикримизча, 6610-“Оддий акциялар бўйича тўланадиган дивидендлар”, 6620-

“Имтиёзли акциялар бўйича тўланадиган дивидендлар” счетларини очишдан мақсад 8310-

“Оддий акциялар”, 8320-“Имтиёзли акциялар” ҳамда 8610-“Сотиб олинган хусусий акциялар 

– оддий”, 8620-“Сотиб олинган хусусий акциялар – имтиёзли” счетларнинг алоқаларини 

мувофиқлаштириш ва ўзаро мослигини таъминлашдир. 
1-жадвал 

Баланс тузилган санадан кейинги ҳодисаларни бухгалтерия 

счетларида акс эттириш бўйича таклиф 

Т/р Хўжалик муомалаларининг мазмуни 
Счётларнинг боғланиши 

Дебет Кредит 

1 
Акциядорларга оддий акциялар бўйича дивидендлар 

ҳисобланди 

8710 6610 

2 
Акциядорларга имтиёзли акциялар бўйича дивидендлар 

ҳисобланди 

8710 6620 

3 
Корхонада қопланмаган зарар пайдо бўлганида имтиёзли 

акциялар бўйича кафолатланган тўлов ҳисоблаб қўйилди 
8540 6620 

Ушбу таклифнинг амалиётга татбиқ этилиши натижасида акциядорларга бўлган қисқа 

муддатли қарздорлик тўлиқ ва даврий равишда ҳисобга олиб борилади, уларга имтиёзли 

акциялар бўйича кафолатли дивиденд тўлашга имконият яратилади ва дивиденд тўлаш 

муомалалари тартибга солинади.  

Аннотация. Ушбу мақолада мамлакатларда таърифли механизм орқали ташқи савдо 

сиёсатини юритиш, ҳар бир мамлакатнинг асосий тармоқлари ва янги ишлаб чиқариш 

соҳаларининг ҳимояланганлиги, экспортни ихтиёрий чегаралаш ва энг кам импорт баҳоларини 

белгилаш ҳақида сўз юритилган.  


